
ԵԶՐԱԿԱՑՈՒԹՅՈՒՆ
«ՄԱՔՍԱՅԻՆ ՄԻՈՒԹՅԱՆ ԱՆԴԱՄ ՊԵՏՈՒԹՅՈՒՆՆԵՐԻ ՄԱՔՍԱՅԻՆ ԾԱՌԱՅՈՒԹՅՈՒՆՆԵՐԻ ՄԻԱՎՈՐՎԱԾ ԿՈԼԵԳԻԱՅԻ ՄԱՍԻՆ» 2011 ԹՎԱԿԱՆԻ ՀՈՒՆԻՍԻ 22-Ի ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԱՐՁԱՆԱԳՐՈՒԹՅԱՆ ՍՏՈՐԱԳՐՄԱՆ ԱՐՏԱՔԻՆ ՔԱՂԱՔԱԿԱՆ ՆՊԱՏԱԿԱՀԱՐՄԱՐՈՒԹՅԱՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐԱԾ ԱՐՏԱՔԻՆ ՔԱՂԱՔԱԿԱՆՈՒԹՅԱՆԸ ԵՎ ՍՏԱՆՁՆԱԾ ՄԻՋԱԶԳԱՅԻՆ ՊԱՐՏԱՎՈՐՈՒԹՅՈՒՆՆԵՐԻՆ ԴՐԱ ՀԱՄԱՊԱՏԱՍԽԱՆՈՒԹՅԱՆ ՄԱՍԻՆ


«Մաքսային միության անդամ պետությունների մաքսային ծառայությունների միավորված կոլեգիայի մասին» 2011 թվականի հունիսի 22-ի պայմանագրում փոփոխություններ կատարելու մասին» արձանագրության (այսուհետ՝ Արձանագրություն) նախագիծը մշակվել է 2011-ին ստորագրված նշյալ պայմանագիրը ԵԱՏՄ պայմանագրի և ԵԱՏՄ շրջանակներում ստորագրված միջազգային պայմանագրերի, մասնավորապես՝ ԵԱՏՄ մաքսային օրենսգրքի դրույթներին և դրանցում կիրառվող տերմինաբանությանը համապատասխանեցնելու նպատակով:
Արձանագրությամբ ամրագրվում են անդամ պետությունների կենտրոնական մաքսային մարմինները, որոնց միջև իրականացվելու համագործակցությունը Արձանագրության շրջանակներում: Միաժամանակ ամրագրվում է մեխանիզմ, որի համաձայն նշյալ մարմինների իրավասությունների՝ այլ մարմնի փոխանցման կամ դրանց անվանման փոփոխման դեպքում կողմերը կապահովեն համապատասխան ծանուցումների ուղարկումը, ինչը թույլ կտա խուսափել պայմանագրում լրացուցիչ տեխնիկական փոփոխություներ կատարելու անհրաժեշտությունից:
Արձանագրությամբ կատարվող փոփոխություններով սահմանվում է նաև միավորված կոլեգիայի նախագահի և նրա տեղակալների նշանակման կարգն ու ժամկետը, ինչպես նաև նրանց կողմից կոլեգիայի որոշումների ստորագրման ընթացակարգը:
  Արձանագրության նախագիծը հավանության է արժանացել ԵՏՀ խորհրդի կողմից ս.թ. հունվարի 18-ի թիվ 4 կարգադրությամբ:
Հաշվի անելով վերոգրյալը՝ «Մաքսային միության անդամ պետությունների մաքսային ծառայությունների միավորված կոլեգիայի մասին» 2011 թվականի հունիսի 22-ի պայմանագրում փոփոխություններ կատարելու մասին» արձանագրության ստորագրումը համապատասխանում է ՀՀ վարած արտաքին քաղաքականությանը, ինչպես նաև ՀՀ ստանձնած միջազգային պարտավորություններին։
Ելնելով վերոգրյալից՝ ՀՀ արտաքին գործերի նախարարությունը Միջազգային պայմանագրերի մասին ՀՀ օրենքի 7-րդ հոդվածի հիմքով նպատակահարմար է համարում համաձայնագրի ստորագրումը։

